
Shri Hayagriva Prarthana Dvadashakam

ஶ்ரீஹயக்³ரீவப்ரார்த²நாத்³வாத³ஶகம்

நமோவேதா³ந்தநித⁴யே ஶாஸ்த்ராணாம் பதயே நம: ।
யஜ்ஞாநாம் நித⁴யே துப்⁴யம் கர்மணாம் ப²லதா³யிநே ॥ 1॥
வித்³யாத⁴ராய யோகா³ய வாகீ³ஶாய நமோ நம: ।
அசிந்த்யாய நமோ நித்யம் ஸர்வஜ்ஞாநாத்மநே நம:॥ 2॥
ரு’க்மூர்திஸ்த்வம் மஹாபா³ஹோ! யஜுர்மூர்திரதோ⁴க்ஷஜ: ।
ஸாமமூர்திஸ்த்வமேவாத்³ய:ஸர்வதா³ऽத²ர்வமூர்திமாந் ॥ 3॥
ஸர்வஜ்ஞாநமயோऽஸி த்வம் ஹதஜ்ஞாநோऽஹமச்யுத !।
தே³ஹி மே ஸர்வவிஜ்ஞாநம் ஹயக்³ரீவ! நமோऽஸ்து தே ॥ 4॥
ப்ரபந்நோऽஹம் ஹயக்³ரீவம் ப்ரபந்நார்திஹரம் ஹரிம் ।
யஸ்ய ப்ரஸாத³லேஶேந வாகீ³ஶத்வமுபாவிஶத் ॥ 5॥
த⁴ந்யோऽஹம் க்ரு’தக்ரு’த்யோऽஹம் முக்தோऽஹம் கர்மப³ந்த⁴நை: ।
ஹயக்³ரீவபதா³ம்போ⁴ஜஸ்மரணேநைவ சேதஸா ॥ 6॥
ஶ்ரீபூ⁴நீளாதி³ஸஹிதம் ஸர்வாப⁴ரணபூ⁴ஷிதம் ।
ஹயக்³ரீவமஹம் வந்தே³ சக்ரபத்³மத⁴ரம் ஹரிம் ॥ 7॥
ஶங்க²சக்ரமஹாபத்³மஜ்ஞாநபுஸ்தகதா⁴ரிணம் ।
ஹயக்³ரீவமஹம் வந்தே³ வித்³யைஶ்வர்யப்ரதா³யகம் ॥ 8॥
ஶுத்³த⁴ஸ்ப²டிகஸங்காஶம் புண்ட³ரீகாயதேக்ஷணம் ।
ஸர்வஶாஸ்த்ரப்ரதா³தாரம் ஹயக்³ரீவமுபாஸ்மஹே ॥ 9॥
ஜ்ஞாநாநந்த³மயந்தே³வம் நிர்மலஸ்ப²டிகாக்ரு’திம் ।
ஆதா⁴ரம் ஸர்வவித்³யாநாம் ஹயக்³ரீவமுபாஸ்மஹே ॥ 10॥
ஶங்க²சக்ரமஹாமுத்³ராபுஸ்தகாட்⁴யம் சதுர்பு⁴ஜம் ।
ஸம்பூர்ணசந்த்³ரஸங்காஶம் ஹயக்³ரீவமுபாஸ்மஹே ॥ 11॥
விஶுத்³த⁴விஜ்ஞாநக⁴நஸ்வரூபம் விஜ்ஞாநவிஶ்ராணநப³த்³த⁴தீ³க்ஷம் ।

ஶ்ரீஹயக்³ரீவப்ரார்த²நாத்³வாத³ஶகம்

த³யாநிதி⁴ம் தே³ஹப்⁴ரு’தாம் ஶரண்யம் தே³வம் ஹயக்³ரீவமஹம் ப்ரபத்³யே ॥ 12॥
இதி ஶ்ரீஹயக்³ரீவப்ரார்த²நாத்³வாத³ஶகம் ஸம்பூர்ணம் ।

